
Polasaí Measúnaithe

Eanáir 2008 & Lúnasa 2011
Fógra:  Is é aidhm na leideanna seo ná cabhrú le scoileanna a bPolasaithe Measúnathe féin a chur le chéile.  Cé gur rinneadh gach iarracht cruinneas an eolais a chuirtear i láthair a chinntiú, tugtar comhairle do scoileanna féachaint ar imlitreacha atá suas chun dáta, ar reachtaíocht a achtaíodh le déanaí nó ar threoirlínte ó eagrais ábhartha má bhíonn ceisteanna sonracha acu faoin ábhar seo.

Ceisteanna a d'fhéadfadh pobal scoile a chur san áireamh agus aghaidh á thabhairt acu ar an obair seo:
· Cad é cuspóir an pholasaí seo?

· Cad iad na céimeanna riachtanacha chun an polasaí seo a chur le chéile?
· Cé ar cheart a bheith páirteach ann?

· An bhfuil nasc ar bith idir an polasaí seo agus polasaithe eile – an féidir aghaidh a thabhairt ar shaincheisteanna gaolmhara ag an am céanna?

Céimeanna molta chun an polasaí/nós imeachta seo (nó polasaí/nós imeachta eile) a chur le chéile:
	1. Athbhreithniú agus Taighde
	· Déan athbhreithniú ar an gcleachtas nó an polasaí measúnachta atá i do scoil féin. Is féidir an mheasúnacht a dhéanamh go neamhfhoirmiúil nó go foirmiúil agus áirítear na nithe seo a leanas sa mheasúnacht

· Breathnóireacht múinteoirí

· Tascanna agus tástálacha deartha ag múinteoirí 

· Tascanna comhlánaithe ag daltaí – tionscadail, cóipleabhair, gníomhaíochtaí, samplaí oibre, obair bhaile, portfóiliónna...

· Aiseolas nó breathnóireacht ó thuismitheoirí nó daltaí

· Tástálacha caighdeánaithe

· Tástálacha diagnóiseacha

· Measúnacht déanta ag síceolaí

· Aithin na saincheisteanna nach mór aghaidh a thabhairt orthu

· Aontaigh ar aidhmeanna don pholasaí nua seo

· Seiceáil  Measúnú i gCuraclam na Bunscoile – Treoirlínte do Scoileanna; Treoirlínte Tacaíochta Foghlama, Leabhair churaclaim – rannóga faoi Mheasúnacht, tástálacha caighdeánaithe agus/nó diagnóiseacha, foilseacháin oideachais, nósanna imeachta i scoileanna eile, reachtaíocht agus láithreáin Ghréasáin.  Féach ar an Rannóg Tagartha.
· Déan athbhreithniú/tagairt do pholasaithe eile atá i bhfeidhm ag an scoil agus a bhféadfadh tionchar a bheith acu ar an bpolasaí seo, mar shampla, Tacaíocht Foghlama, Coimeád Taifead, Riachtanais Speisialta, Cúntóirí Riachtanas Speisialta, Pleananna curaclaim, Idirchaidreamh Baile, Scoile agus an Phobail, Obair Bhaile, Clárú, …

	2. Comhairliúchán 
	· Téigh i gcomhairle le múinteoirí, le tuismitheoirí agus leis an mBord Bainistíochta. Téigh i gcomhairle le daltaí de réir mar is gá.   

	3. Ullmhúcháin de bheartas dréachta
	· Beidh tionchar ag comhthéacs gach scoile ar leith ar na nósanna imeachta a nglacfar leo.

	4. Dáileadh
	· Tabhair an dréachtpholasaí do gach duine, téigh i gcomhairle le baill de phobal na scoile agus leasaigh an dréachtpholasaí más gá.  

	5. Daingniú agus Cumarsáid
	· Cur an polasaí faoi bhráid an Bhoird Bainistíochta chun é a dhaingniú.  Cur in iúl do bhaill phobal na scoile go bhfuil an polasaí daingnithe.


Leideanna i dtreo Dréachtpholasaí
Teideal
Measúnú

Réamhráiteas
Luaigh conas agus cathain a cuireadh an polasaí le chéile agus cé a bhí páirteach ann. 

Réasúnaíocht
Cén fáth go bhfuil sé riachtanach polasaí measúnaithe a chur le chéile ag an am seo? 

mar shampla, cleachtas / polasaí reatha a bhfuil athbhreithniú le déanamh air. 

Gaol le spiorad sainiúil na scoile
Cuirfidh gníomhaíochtaí measúnachta a úsáidtear sa scoil seo le foghlaim agus forbairt daltaí trí…
Aidhmeanna
Sonraigh cad is mian leis an scoil a bhaint amach go hidéalach trí thús a chur leis an mbeartas seo, mar shampla
· Cur le foghlaim daltaí

· Monatóireacht a dhéanamh ar phróisis foghlama 

· Sonraí bonnlíne a chruthú gur féidir a úsáid chun monatóireacht a dhéanamh ar ghnóthachtáil nó dul chun cinn thar am

· Deis a thabhairt do thuismitheoirí agus daltaí a bheith páirteach in ábaltachtaí nó deacrachtaí foghlama a aithint agus a bhainistiú 

· Cuidiú le pleanáil fhadthéarmach agus ghearrthéarmach múinteoirí 

· Nósanna imeachta measúnachta a chomhordú ar bhonn na scoile uile 7rl.

· An bhfuil aidhmeanna breise ann a bhaineann le comhthéacs na scoile?

Treoirlínte (ábhar an pholasaí)
B’fhéidir go gcabhródh na ceisteanna seo a leanas le pobal na scoile teacht ar chinntí maidir le Measúnacht. (Féach ar Measúnú i gCuraclam na Bunscoile – Treoirlínte do Scoileanna, NCCA, 2007)
(a) Cuspóirí na measúnachta (D’fhéadfadh raon cuspóirí a bheith ar intinn ag scoileanna. Trí soiléiriú a dhéanmah ar na cuspóirí seo, cuirfear eolas ar fáil do chinntí eile maidir le modhanna measúnachta a roghnú, na rudaí ar cheart cuntas a choimeád orthu).

· Faisnéis/eolas a sholáthar do phleanáil agus clúdach na réimsí churaclaim uile 

· Sonraí a bhailiú agus a léirmhíniú ag leibhéal an ranga/na scoile iomláine agus i gcomhthéacs norm náisiúnta 

· Na riachtanais fhoghlama ar leith atá ag daltaí/grúpaí daltaí a aithint, daltaí atá an-éirimiúil san áireamh  

· Cur le straitéis na scoile chun deacrachtaí foghlama a chosc 

· Monatóireacht a dhéanamh ar dhul chun cinn agus gnóthachtáil daltaí

· A chur ar chumas múinteoirí a gcláir féin a chur in oiriúint, le cinntiú go bhfuil aghaidh á thabhairt ar riachtanais fhoghlama ar leith daltaí/grúpaí aonair

· Cuntas a chur le chéile de dhul chun cinn agus gnóthachtáil daltaí aonair

· Cumarsáid idir thuismitheoirí agus mhúinteoirí faoi fhorbairt, dul chun cinn agus riachtanais fhoghlama na ndaltaí a éascú

· Rannpháirtíocht na ndaltaí i measúnacht ar a gcuid oibre féin a éascú

· A chur ar chumas múinteoirí monatóireacht a dhéanamh ar na cuir chuige agus modheolaíochtaí atá in úsáid acu féin

· Eile…

(b) Measúnacht ar fhoghlaim (Tagair don rannóg measúnachta do gach ábhar sa Churaclam)
· Cad iad na modhanna measúnachta neamhfhoirmiúla a úsáidtear sa scoil? mar shampla 

· Breathnóireacht múinteoirí

· Tascanna agus tástálacha deartha ag múinteoirí

· Samplaí oibre, portfóiliónna agus tionscadail. 

· An bhfuil modhanna measúnachta difriúla ann ag brath ar an leibhéal aoise, an ábhar …?

· An bhfuil roinnt modhanna measúnachta in úsáid sa scoil mar iomlán? An roghnaíonn múinteoirí aonair modhanna measúnachta eile?

· An bhfuil treoirlínte ann leis an méid a thugtar faoi deara/a thaifeadtar a chomhordú sa chás go bhfuil an mheasúnacht bunaithe ar bhreathnóireacht an mhúinteora?  (seicliostaí, taifd máistreachta, próifílí…?)

· An bhfuil dualgas ar mhúinteoirí portfóiliónna de thascanna daltaí, samplaí oibre, tionscadail... a chur le chéile? An bhfuil treoirlínte ann do na portfóiliónna seo? mar shampla, Céard iad na hábhair, portfóilió amháin do gach dalta nó portfóiliónna 'ranga', cé mhéad sampla, dréachtshamplaí nó obair a athraítear i ndiaidh comhairliúcháin/ceartúcháin, samplaí randamacha den obair  ‘is fearr’, an féidir  samplaí oibre tríthoiseacha a úsáid freisin…
· An ndéileálann plean na scoile le measúnacht do gach ábhar curaclaim?

· Cad iad na hábhair a bhfuil tascanna / tástálacha atá deartha ag múinteoirí in úsáid iontu? 

· Conas a ndéanann leanaí measúnacht ar a gcuid oibre/dul chun cinn féin?

(c) Tástálacha caighdeánaithe

· Cad iad na tástálacha caighdeánaithe a úsáidtear sa scoil?

· Cad iad na ranganna a thástáiltear gach bliain? An bhfuil na socraithe seo ar aon dul lena bhfuil leagtha amach in Imlitir 0138/2006?

· Cén t-am (amanna) den bhliain a bhíonn i gceist?

· Cé atá freagrach as ceannach, dáileadh agus comhordú tástála?

· Cé a riarann na tástálacha caighdeánaithe – an múinteoir ranga, múinteoir ranga eile? múinteoir tacaíochta foghlama?

· An bhfuil na tástálacha feiliúnach do gach dalta? Féach ar Imlitir 0138/2006. (Daltaí ón iasacht, daltaí le deacrachtaí teanga/foghlama, baill den lucht siúil…) 
· An bhfuil nósanna imeachta ann le freastal ar dhaltaí nach ndéanann tástála lena gcomhdhaltaí?

· Cé hiad na daltaí nach nglacann tástálacha caighdeánaithe? Cad iad na critéir? Feach Imlitir 0138/2006
· Céard iad na torthaí a ndéantar taifead orthu - lomscór, scór caighdeánach, ord peircintíle, sten, aois léitheoireachta…? An bhfuil cur chuige comhionann sna ranganna uile? Idir scoileanna áitiúla? 

· Conas a chuirfear na torthaí in iúl do thuismitheoirí?

· Cé atá páirteach in anailís a dhéanamh ar na torthaí? (Do rang indibhidiúil, i ranganna éagsúla, ag leibhéal na scoile iomláine?)

· Cén chaoi a bhfaisnéisíonn an t-eolas a bhailítear ó thastálacha múinteoireacht agus foghlaim?

· Cén chaoi a gcuirtear torthaí in iúl do thuismitheoirí? Cén uair – ag cruinniú tuismitheora múinteora, i dtuarascáil i lár na bliana/deireadh na bliana? Cén leagan amach a úsáidtear – ord peircintíle, scór/banda STEN? Cén chaoi a mínítear scóir do thuismitheoirí – an féidir míniú/tuairiscín a sholáthar le gach toradh? 

· Cén tionchar atá ag na torthaí ar lonnú múinteoirí agus/nó dáileadh tacaíochta foghlama/uaireanta acmhainne i scoil nó i gcnuasach scoileanna? 

(d) Scagadh (Tagair do Threoirlínte Tacaíochta Foghlama agus Imlitir 02/05)
· Céard iad na tástálacha scagtha a úsáidtear chun luathaithint ábaltachtaí / deacrachtaí foghlama daltaí a éascú?

· Cén uair a dhéantar na tástálacha scagtha?

· Cé a riarann na tástálacha?

· Cé atá páirteach sna tástálacha a léamh? 

· Cé mhéad béime atá ar chláir luath-idirghabhála? An ndéanann an múinteoir ranga idirghabháil ar leith de thoradh scagtha (Céim 1 Ciorclán 02/05)

· Céard iad na critéir a léiríonn go bhfuil gá le tástáil dhiagnóiseach?

· Conas a chuirtear torthaí in iúl do thuismitheoirí?

· Conas a théitear i gcomhairle le tuismitheoirí má mheastar go bhfuil tástáil dhiagnóiseach riachtanach?

(e) Measúnacht Dhiagnóiseach (Tagair do Threoirlínte Tacaíochta Foghlama, Caibidil 4)
· Cad iad na tástálacha diagnóiseacha foirmiúla a úsáidtear le tacaíocht foghlama iomchuí a chinneadh do dhaltaí aonair a léiríonn go bhfuil deacrachtaí foghlama acu?

· Cé atá páirteach i leanaí a roghnú do mheasúnacht dhiagnóiseach?

· Conas a théitear i gcomhairle le tuismitheoirí roimh ré? An bhfuil foirm chaighdeánach le taifead a dhéanamh ar thoiliú tuismitheoirí? Cé a dhéanann na socruithe riachtanacha?

· Cé a riarann na tástálacha diagnóiseacha? 

· Cé a léann na torthaí?

· Conas a chinntíonn an scoil go gcuireann torthaí na measúnachta eolas/fáisnéis ar fáil do phleananna foghlama a bheidh ann amach anseo? 

· I ndiaidh tástála, cad iad na nósanna imeachta a úsáidtear chun faisnéis a roinnt idir mhúinteoirí, thuismitheoirí agus ghníomhaireachtaí ábhartha (más cuí)?

· Cad iad na critéir a úsáidtear nuair a bhíonn cinneadh á dhéanamh faoi na daltaí ar cheart teagasc breise a chur ar fáil dóibh (Céim 2, Ciorclán 02/05)? 

· Má shíltear go bhfuil sé riachtanach dul i gcomhairle le síceolaí (An tSeirbhís Náisiúnta Síceolaíochta Oideachais nó eile) faoi thorthaí tástála diagnóisí, cé a dhéanann na socruithe do chomhairliúchán mar sin?

· An bhfuil nósanna imeachta ann chun measúnachtaí diagnóiseacha a dhéanamh a chuirtear in iúl do mhúinteoirí, tuismitheoirí?

(f) Measúnacht Shíceolaíoch (Tagair do Imlitir 02/05)
· Cé a dhéanann idirchaidreamh le tuismitheoirí má mhothaítear go bhfuil gá le measúnacht shíceolaíoch nó measúnacht eile (Céim 3, Imlitir 02/05)? An bhfuil litreacha caighdeánacha agus foirmeacha toilithe ar leith le n-úsáid? 

· Cé atá freagrach as measúnacht ó speisialtóirí a iarraidh agus a eagrú? (Síceolaí, Teiripeoir Urlabhra & Teanga, Éisteolaí, eile…)

· Cén ról atá ag an measúnacht chun plean oideachais aonair a dhréachtú?

· Cá gcoinnítear tuarascálacha an tsíceolaí agus cé atá i gceannas ar rochtain orthu?

(g) Cuntas a choimeád ar thorthaí measúnachta 

· Cén nós atá ag an scoil maidir le cuntas a choimeád ar thorthaí measúnachta? mar shampla, fillteán an dalta – scríofa nó i bhfoirm leictreonach 

·  An bhfuil téarmaíocht aontaithe a úsáidtear agus a thuigeann na múinteoirí uile? 

· An mbíonn a fhios ag múinteoirí faoin riachtanas atá ann tuairimí a thaifead ar shlí oibiachtúil agus oiliúnach

· Cén nós imeachta atá i bhfeidhm ag an scoil chun sonraí leochailleacha a bhainistiú? 

· Cad iad na socruithe atá i bhfeidhm d’aistriú eolais oiriúnaigh ar mheasúnachtaí? – mar shampla múinteoir do dhalta, múinteoir do mhúinteoir,

múinteoir do thuismitheoir, bunscoil do mheánscoil? 

· Conas a chuirfear torthaí na dtásálacha caighdeánaithe in iuil do thuismitheoirí? An bhfuil cur chuige na scoile ar aon dul le téarmaí Imlitir 0138/2006?
· Cad iad na himpleachtaí atá ann do pholasaithe agus nósanna imeachta eile a d’fhéadfadh a bheith ag an scoil, mar shampla Coimeád Cuntas, Cosaint sonraí, Tuairiscí do thuismitheoirí … 
Critéir Rathúlachta
Aithin roinnt táscairí praiticiúla a léiríonn go bhfuil ag éirí go maith leis an bpolasaí, msh:

· Úsáidtear raon modhanna measúnaithe neamhfhoirmeálta agus foirmeálta chun go mbeidh measúnú ina chuid lárnach de mhúinteoireacht agus d’fhoghlaim.

· Feidhmíonn nósanna imeachta go maith agus go héifeachtach mar go bhfuil soiléireacht ann faoin rud a bhfuil súil leis agus cé atá freagrach as gnéithe eile. 

· Tarlaíonn aistriú faisnéise ó mhúinteoir ranga go múinteoir ranga go héifeachtach ag tús/deireadh na scoilbhliana. 
Rólanna agus Freagracht
Ainmnigh na daoine a bhfuil freagracht ar leith orthu maidir le comhordú an pholasaí.  
Dáta Cur i bhFeidhm
Déan cinneadh maidir le dáta lena gcuirfear an polasaí seo i bhfeidhm.
Clár Ama d’Athbhreithiú
· Cén uair a dhéanfar athbhreithniú ar na nósanna imeachta nua agus más gá, leasú orthu? 

· Cé a chuirfidh tús le agus a chomhordóidh an t-athbhreithniú seo?

Daingniú & Cumarsáid
Luaigh cathain a dhaingnigh an Bord Bainistíochta an polasaí. Tabhair agus chuir an

polasaí in iúl do phobal na scoile.

Rannóg Tagartha

· Measúnú i gCuraclam na Bunscoile – Treoirlínte do Scoileanna, NCCA, 2007

· Riachtanais Speisialta Oideachais – Leanúntas Tacaíochta, Treoirlínte do Mhúinteoirí agus Pacáiste Eolais do Mhúinteoirí, NEPS, 2007

· Treoirlínte Tacaíochta Foghlama. 2000. An Roinn Oideachais agus Scileanna 

· Imlitir 0138/2006 Tacaíocht do Mheasúnú 

· Imlitir 02/05 Acmhainní Teagaisc a Eagrú do Dhaltaí i mBunscoileanna Príomhshrutha a mbeidh Tacaíocht sa Bhreis Uathu

· Curaclam na Bunscoile– Rannóg ar Mheasúnacht do gach ábhar

· An tSeirbhís Náisiúnta Síceolaíochta Oideachais – Working together to Make a Difference for Children
· Drumcondra English Profiles. G. Shiel & R. Murphy. Foras Taighde Ar Oideachas

· Commonsense Methods for Children with Special Needs. Peter Westwood. Routledge Falmer

· Tá liosta de raon tástálacha measúnachta le fáil ar shuíomh idirlín an SESS www.sess.ie 

· Dréacht-Teimpléid Chárta Tuairisce. www.ncca.ie 

· info@ncca, Meán Fómhair 2005, Eagran 1. lch. 8-9. Measúnú chun foghlama.

